
   «Білім беру жүйесінің басты міндеті ұлттық және жалпы адамзаттық  құндылықтар, ғылым мен практика жетістіктері негізінде жеке адамды қалыптастыруға, дамытуға және кәсіби шыңдауға бағытталған білім алу үшін қажетті жағдайлар жасау» делінген. Осыған байланысты оқытудың басты мақсаты әрбір студенттің өз тәжірибесін, мүмкіндіктерін, шығармашылық  әлеуетін  жүзеге асыруына  жан-жақты  жағдай туғызу болып табылады.
Білім беру үрдісіне жаңа парадигмаға көшу қажеттігін айқындай отырып, еліміздегі жаңа білім беруге көшу арқылы шығармашылықпен дамыған, жеке тұлғаны қалыптастыруға бағытталған жаңа оқушылардың  ұлттық  және  адамзаттық құндылықтарының  қалыптасуы  мен дамуы, «білім әркімге өмір бойы» үлгісіне көшуді және әлемдік білім беру кеңістігіне енуді қамтамасыз етуді мақсат етеміз. Біздің негізгі міндеттеріміз: 
-Биологияны оқытуда оқушылардың,студенттердің  ұлттық  және  адамзаттық құндылықтарының  қалыптасуы  мен дамуын зерттеу;
-Білім беру саласын жаңа парадигма жүйеге көшірудің басты негізі – жеке тұлғаның құзыреттілігін қалыптастыру жолдарын зерттеу;
-Оқу мен өмір жағдаяттарын шешу кезінде білім алушылардың білімді, іскерлікті, дағдыны, сондай-ақ білім алудың сан-салалы тәсілдерін, тәжірибеге бағдарланған білім негіздерін зерттеу;
- әлемдік озық технологияны меңгертуге мүмкіндік беретін жаңа білім беру жүйесіне көшудің өзіндік ерекшелігі зерттеу. 
ЖОО студенттерінің зерттеушілік біліктіліктерін дамыту, жауапкершілігі жоғары, биологиялық білім беру мен тәжірибе жүргізуде сапалы жұмыс жасауға қабілетті, білім беруді жалғастыруға және меңгерген жаңашыл әрекет етуге дайын түлекті қалыптастыру мақсатында ЖОО студенттеріне  зерттеу жүргізілді. Зерттеу жұмысына әл-Фараби атындағы Қазақ ұлттық университетінің «5В011300-Биотехнология»  мамандығының жалпы саны 15 студентті құрайтын  2 курс студенттері алынды.
Студенттердің жасы мен жынысында айырмашылықтар болды. Зерттеу жұмысында 14 қыз бала мен 1 ұл баланың білім деңгейлері, ақпараттарды қабылдауы талданып, сабақтар жүргізілді.
Зерттеу барысында студенттерге заманауи технологияларды қолдана отырып, дәріс,семинар сабақтары жүргізілді. Соның ішінде студенттердің белсенділігін арттырып, тиімді болған технология - коммуникативті оқыту технологиясы. Коммуникативті оқыту технологиясы – биология  сабағында  диалогтық және монологтық оқытудағы жағдайды жасау. Коммуникативтік әдіс студенттердің танымдық оқу іс - әрекетін ұйымдастырудың негізгі құралы болып табылады. Коммуникативтік әдісті қолдану кезінде қарым – қатынас дағдысы, тұлғаның адамгершілік қасиеті, өзінің ортақ мақсатына бағына білуін қалыптастырады. Биология саласын жетік меңгерген,  биология мамандығын таңдаған   жеке тұлғаның бейнесі  100 пайыз білімі  мен біліктілігі жоғары  болуы тиіс. Эксперимент барысында биология пәндеріне деген  жағымды көзқарас қалыптасып, шығармашылық қабілеттері артты. Аталған  көрсеткіштер зерттеу топтарындағы оқу-тәрбие үрдісін технологияны тиімді қолданудың  нәтижесі екені айқын.
 Қорыта келе білім беру сапасы оқытушының шеберлігіне байланысты. Оқытушы шеберлігі алдына қойылған педагогикалық мақсатқа және бағдарламаға сай қажетті мазмұнды таңдап алуында және де тиімді әдістер мен құралдарды пайдалана білуінде деп ойлаймын.

